
Eitt er í øllum førum púra vist, at í kom­
andi ár vera tvey politisk val í Føroyum.

Tað fyrra verður uttan iva fólkatings­
valið, sum í seinasta lagi skal haldast 18. 
juni í 2019. Tað seinna er løgtingsvalið, 
sum skal haldast í seinasta lagi leygar­
dagin 31. august 2019.

Í Danmark er siðvenja, at forsætis­
ráðharrin skrivar út val, tá hann heldur 
tað passa best. Hann bíðar ongantíð til 
sama dag, sum valið varð hildið seinast, 
so sum vit kenna tað úr Føroyum.

Um alt gongur væl hjá Lars Løkke 
Rasmussen, so skrivar hann út val um­
leið tríggjar mánaðir fyri evstu freist. 
Tað veldst um, hvussu veljarakanning­
arnar eru akkurát tá. Eru tær nóg góðar 
fyri stjórnarflokkarnar eitt sindur fyrr 
enn tað, so verður valið skrivað út at 

vera í marsmánaði. Tað kann vera pluss
-minus ein mánað.

Løgmaður fer valla at skriva út løg­
tingsval í vár. Tað er siður í Føroyum, at 
landsstýrissamgongan situr valskeiðið 
á tamb. Um ikki, so er tað tí, at okkurt er 
galið, og løgmaður verður noyddur at 
skriva út val í ótíð. Tað gjørdi Kaj Leo 
Holm Johannesen, løgmaður, á ólav­
søku í 2015, tá ein tyngjandi kanning 
um leiklutin hjá løgmanni í málum um 
CIP og Eysturoyartunlinum lá á borði­
num. Hann skrivaði út valið at vera 1. 
september í 2015.

Men tað er ikki serliga praktiskt at 
hava løgtingsvalstríð í summarferiutíð. 
Tað kann gera, at løgamður velur at 
halda valið eitt sindur fyrr. Men her eru 
tað aftur veljarakanningarnar og undir­

tøkan hjá Javnaðarflokkinum, sum 
kann vera avgerandi. 

Verða fleiri veljarakanningar, sum 
ikki fara væl við Javnaðarflokkinum, so 
verður valið seinni. So situr samgongan 
valskeiðið á tamb.

Velur løgmaður at halda løgtingsval í 
til dømis juni, so verður tað fyrstu ferð, 
at val verður skrivað út í úrtíð, uttan at 
tað er politisk kreppa.

Av royndum vita vit,å at hvørki for­
sætisráðharrin ella løgamður fara at 
siga nakað ítøkiligt um valdagin, fyrr 
enn tann dagin, valið verður skrivað út, 
so vit kunnu bara gita og siga livst so 
spyrts.

Gott nýggjár!

Tvey val fyri frammanOddagrein
Eirikur Lindenskov

Har fer so 2018 aftur við 
borðinum, skotið niður 
við neyðrakettum.

Liggur tungt, 60 metrar um 
tíman móti heljardýpinum.

Enn eitt ár fer aftur við 
slitna bakborðinum.

Grátusurrumjarrið um javn­
støðu var eisini hetta árið. Tað 
steðgar ongantíð. Verður eisini 
næsta ár, og næsta og næsta og 
næsta í hálvan ævinleika.

Álvaratos, hví halda kvinnur, 
at tær serstaktar, serligar mill­
um onnur deyðilig?

Tær eru júst sum menninir 
eru. Líka nógvar kvinnur eru 
sum menn, tær eru reyvarhol. 
Fullkomin javnstøða.

Nakrir menn tjena nógv 
meira enn aðrir menn, enn eg til 
dømis. Eg fari ikki at grenja um 
javnstøðu fyri tað.

Nógvar kvinnur tjena nógv 
meira enn nógvir menn gera, 
aftur eg til dømis. Hvar er javn­
støðan har? Eg knarri ikki.

Ein søga er, sum skal eitast 
at vera stuttlig. Hoyrdi hana 
herfyri. Hon er um, hví 60 pros­
ent av monnum ikki fara at 
sova eftir, at teir hava moggað. 
Jú, svarið er einfalt, tað er, at 

teir tá skulu til hús.
Hví sovna allar kvinnur. Jú, 

tí tær eru longu í sínari egnu 
song.

Menn eru ótrúgvir, mogga 
burtur. Tað má so vera við somu 
kvinnuni, tí kvinnur eru ikki 
ótrúgvar, eru ikki sum menn, 
uttan tann eina. 

Hendan eina má hava eiki­
klov, sum hann segði á sinni.

Dómstólurin á gøtum og 
strætum helt fram í árinum. 
Menn verða dømdir uttan rætt­
argongd, í einum rættarsamf­
elagi. 

2018 var annars eitt feitt ár. 
Men tað er tó ikki tí, tað liggur 
so tungt har við borðið. Hugsið 
tykkum, heili 90 prosent av før­
oyingum eru ikki í fátækra­
váða. 

Vit eru nú yvir 51.000, nærk­
ast 52.000. Føroyingar flyta 
heim til einki at flyta í. 

Útlendskir handverkarar 
koma tí til Føroya at byggja bú­
staðir til føroyingar at búgva í. 
Men teir skulu eisini hava 
okkurt at búgva í.

Tiltikna endaleysa skrúvan, 
skrúvan, sum ikki tekur. Men 
bara melur og melur.

Déjá-vu, men av røttum. Tá 
eg flutti til Føroya í 1975, var bú­
staðarneyð. 

Í æviga heiminum er tó altíð 
pláss. Har er ovmikið av borð­
um at seta sínar føtur undir ella 
tøk at stinga høvdið undir. Har 
eru bústaðir fyri øll. Jólagávan 
í ár er bústaðarpakkin. Hann er, 
bleytur, tí í honum er heit luft.

Politikarar hava í nøkur ár 
lokkað føroyingar heim til einki 
at búgva í.

Nú skal eg ikki skuldseta før­
oyskar politikarar fyri at vera 
trongdskygdar. Als ikki. Teir 
hava tunnilssjón.

Í Føroyum eru 29 kommun­
ur, og í løgtinginum eru 33 fólk.

Har eru fýra ov nógv. Tað má 
rættast.

Í løgtinginum bardust demo­
kratisku trøllini við jólatrøllini, 
sum aftur í ár vunnu.

Tá onkur spyr meg, hví mær 
ikki dámar fólkaræði, demokra­
ti, svari eg við einum ella við 
tveimum orðum, veldst um, 
hvussu lagið er. Eg svari løg­
tingið ella Føroya løgting, Tey 
siga alt, hasi orðini. Demokrati 
er bara fyri framkomnar tjóðir.

Ein loysingarmaður úr Kata­

lonina, sum tók loysing og síð­
ani rýmdi, var í Føroyum fyri at 
kanna, hvussu loysingarfólk 
eiga at gera. Hann lærdi einki 
her.

Jólaskipini avlýsa og útseta 
fyri veður. Er Teistin jólaskip? 

Marknagil verður fylt við 
milliónum, so tá avtornar, er 
einki gil har longur.

Annar hvør tannáringur 
hevur longu sálarligar trupul­
leikar. Hatta glashúsið ger 
neyvan støðuna betri. Men vit 
eru so rík, at vit blaka fegin 

nakrar hundrað milliónir krón­
ur í eitt gil, so tað fyllist.

Og segði nakar g jøgnum­
skygni? Har er tað.

At fólk fara svong í song 
(rímar og er til sølu til onkra 
herferð) er teirra egna skyld. 
Eingin bað tey vera fátæk. Jú, 
løgtingið, sum setir milliónir av 
til fátæk.

Og so siga vit enn einaferð 
gott nýggjár, hvat tað so er, og 
takka fyri tað farna. Takka fyri 
tað, sum fer. Nei, ha...? 

Er nakað at takka fyri?

